	ՀԻՄՆԱՎՈՐՈՒՄ

<<Որպես նվիրատվություն գույք ընդունելու մասին>> Հայաստանի Հանրապետության կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Միավորված ազգերի փախստականների հարցերով գերագույն հանձնակատարի /այսուհետ` ՄԱԿ ՓԳՀ/ ներկայացուցչության ֆինանսավորմամբ ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության /այսուհետ` ՄՊԾ/ կողմից իրականացվող համատեղ նախագծերի արդյունավետությունը ապահովելու նպատակով ՄԱԿ ՓԳՀ-ն 2008-2010թթ. ընթացքում ՄՊԾ-ին տրամադրել է «Շեվրոլե Նիվա-212300-5SLC»  և «Շեվրոլե Նիվա-212300-L»  մակնիշի փոխադրամիջոցները` օգտագործման իրավունքով: Հաշվի առնելով ՄԱԿ ՓԳՀ-ի և ՄՊԾ-ի միջև շարունակական և վստահելի համագործակցությունը ՄԱԿ ՓԳՀ-ն այսուհետ առաջարկում է վերը նշված երկու փոխադրամիջոցների սեփականության իրավունքը փոխանցել ՄՊԾ-ին:

	2.
	Կարգավորման նպատակը և բնույթը

	
	Միգրացիոն պետական ծառայությանը փոխադրամիջոցների սեփականության իրավունքի փոխանցմամբ այդ ակտիվների նկատմամբ ՄԱԿ ՓԳՀ-ի իրավունքները և պատասխանատվությունները դադարում են և անցնում եմ ՄՊԾ-ին:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Հայաստանի Հանրապետության տարածքային կառավարման և արտակարգ իրավիճակների նախարարության «Միգրացիոն պետական ծառայության աշխատակազմ» պետական կառավարչական հիմնարկը ձեռք կբերի փոխադրամիջոցներ, որոնք կօգտագործվեն զուտ մարդասիրական նպատակներով:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	Սույն նախագծի ընդունմամբ ՀՀ պետական բյուջեի եկամուտներում և ծախսերում փոփոխություններ չեն նախատեսվում:

